Euskarazko 4.440 liburu doan
iparraldeko 22 liburutegietan

Europako Hizkuntza Minorita-
rioen Bulegoaren bitartez 25.000
eku (160.000 libera gutxi gora
behera) jaso ditu Eusko Jaurla-
ritzak Europako Batzordeari
euskarazko liburuak munduko
hainbat tokitan zabaltzeko diru-
laguntza eskatu ondoren. Diru
horren bitartez 4.400 liburu ba-
natuko dira Ipar Euskal Herrian,
autore euskaldunenak zein itzu-
liak. Hogeita bi liburutegi izango
dira ondare honen hartzaile, ba-
koitzak berrehun liburu eskura-
tuko dituelarik.

Mari Karmen Garmendiak
eman zuen liburu banaketa ho-
nen berri Ustarizko Lota jaure-
gian Iparraldeko hainbat auza-
pez eta kultur munduko aurpegi

ezagunez beterik zegoela: “Aldi
honetan ere euskarak mugaz
gaineko euskaldunak batzen di-
tuela erakutsi dugu berriz ere,
oztopo politiko zein bertze ozto-
po guztien gainetik. Gure arteko
harremana eta elkarlana orain ar-
teko bidetik segitu behar dugu.
Euskal Herriaren nortasuna hiz-
kuntza eta kultura dira eta hauek
indarturik euskaldunon nortasuna
indartzen dugu” esan zuen.

Eusko Jaurlaritzak munduan
zehar eta batik bat Ameriketako
euskaldunak biltzen diren leku
garrantzitsuenetan nahi du espe-
rientzia hau zabaldu, Europako
presupuestoaren zatia eskuratu
bezain azkar.



